
Un profisional que

se insira nos
parametros dunha
formacion de base

xeral e que

incorpore 0s
instrumentos para
cofiecer e
relacionar, eis o
noso modelo

GONZALO

Iso que adoitamos chamar

E que tamén tera que ver co tipe de pro-
fisional-tipo que se perfile como refe-
réncia para ser xornalista e para se adi-
car ao estudo da comunicacion.

Pois ben, na definicién deste profisio-
nal-tipo, hoxe peza central do sistema
comunicativo, investironse moitos e di-
ferentes esforzos nos Gltimos anos, am-
pliando o nimero de variabeis até rede-
sefiar, por exemplo, os Planos de Estu-
dos asi como o espazo de relacion das
Faculdades cos actores sociais e politi-
cos da Informacion, nomeadamente cos
Meios en tanto que actores.

Un profisional-tipo que se insira nos pa-
rametros dunha formacion polivalente,
de base xeral, e que incorpore, a partir
dela, os instrumentos consontes para
cofiecer, discernir e relacionar até acce-
der a cuestions de especializacion: eis o
noso modelo.

Porque as especializacions —ese como-
din— nortéanse por ofertaren a posibi-
lidade dun grau de cofiecimento com-

“formacion”

MARGARITA LEDO ANDION

plexo e singular de determinados aspec-
tos do real —da Comunicacion e da In-
formacion como real— que vefia am-
pliar a nosa capacidade de analise para
a comprension, contextualizacion, trata-
mento e divulgacion do que de comun
se identifica como Actualidade, tanto
na sua vertente de producion de mensa-

xes como no da sua interpretacion e
 sistematizacion através da pescuda.

Ponse, xa que logo, como obxectivo o
de formar profisionais dos Meios con
tecnicas flexibeis e adaptabeis a cada so-
porte —Prensa, Radio, Tv...— momen-
to comunicativo —nos planos nacionais
e internacionais— e exixéncia de espe-
clalizacion, e formar investigadores cos
coflecimentos pertinentes sobre os usos
sociais da Informacion e sobre o papel
das insténcias de producion no mesmo.

Chegamos, asi, a extrapolar como de-
terminantes, na formacion de xornalis-
tas, as variabeis nacional e medidtica,
ambas as duas co marchamo de irreduc-
tibel. Na Comunicacion, a varidbel na-

cional e mesmo o territério en tanto que
espazo onde aquela se efectiviza, inter-
vén no sistema comunicativo no seu
conxunto, quer dicer, desde o corpus ted-
rico no que este se define e até aspectos
parciais sobranceiros como as condi-
cibns concretas e as formas que asume
o discurso periodistico de masas ou o
modelo tecnoloxico en cada nacion.

A varidbel mediética, os Meios, a sua ti-
poloxia, a clase de relacions que mante-
fien e reproducen na sociedade galega
é, de seu, o outro vértice. Abonde pen-
sar na modificacion do papel dos Meios
no concerto internacional occidental
durante a década dos oitenta e na sua
tendéncia a abandonar certa funcion de
servizo puiblico, quer dicer, de se enten-
der a si proprios como elementos patri-
moniais e de integracion colectiva para
situar, en primeiro termo, a razon eco-
némico empresarial, para evoluir cara
bens de mercado e variar tanto o seu
organigrama produtivo —nucleado ago-
ra arredor das novas tecnoloxias— co-
mo o estatuto dos seus profisionais que

teran que ser, cada vez, mais coerentes
cos presupostos do editor.

Esta mesma situacion, e na medida en
que a profisién de xornalista devén
maioritariamente en toda Europa de
persoas con formacion do rango uni-
versitario, de caracter especifico, inter-
disciplinario e critico, comezan a se ma-
nifestar dous fenémenos: se ben medra,
hipotéticamente, o degrau de libertade
persoal e de posibilidades profesionais,
disminue alarmantemente o degrau de
responsabilidade final na mensaxe; se
ben medra, hipoteticamente, a forma-
cidn técnica, disminue, alarmentemen-
te, a integracion dos profisionais na cul-
tura xornalistica —coa desaparicion
prética de figuras como a cldusula de
conciéncia, o segredo profisional ou o
exercicio do direito de organizacion
politica e sindical a0 tempo que se nos
fala dunha cativa preparacion cultural,
nun senso amplo, destes profisionais.

A ‘grande contradiccion-estriba, chega-
dos a este ponto, en que o “xornalista
docil”, tal e como o calificaban as con-
clusiéns dun Informe do Col.legi de Pe-
riodistes de Catalunya hai catro anos,
ou o “xornalista de boa fe” tal e como

definia o departamento de contra-infor-
macién da Casa Branca, o xornalista
rotinério, empobrecido, sempre a velas
vir e disposto a encaixalo.todo &, hoxe,
inoperante para o sistema comunicati-
vo e insignificante como prototipo de
profisional.

O rigor, a caréncia de prexuizos, a capa-
cidade de observar, de narrar, de persua-
dir e mesmo de criar formulas comuni-
cacionais novas non cadra con esque-
mas académicos dogmaticos ou coa sim-
ples reproducion de habilidades de oficio
de esgo universal. Porque os efeitos ou,
en curto, o feito comunicativo e a prati-
ca do xornalismo recai, como a gravida-
de, sobre a Terra. Tal a fermosa campa-
fia de normalizacion que se nos agasa-
llou dias-atras. E esta a terceria vez que
se me pede, por parte dun Meio, que
escreba sobre a formacion de xornalista.
Primeiro foi en Diario 16, xusto cando
comezaba a sua andaina a Faculdade en
Compostela que eu expresei como a
materialidade, ao fin, dun desexo feito
plblico en cadanseu encontro de profi-
sionais, en cada texto de andlise do no-
so entorno mediatico e onde eu defen-
din a oportunidade das sociedades na-
cionais en se responsabilizar do artella-

mento das formas de coriecimento. Des-
pois seguiuse Atlantico Diario, onde es-
crebin a propdsito do Plano de Estudos
e sobre a importancia da Informacion
como ben colectivo e como direito indi-
vidual. Recollo, agora, a parte final da-
quel artigo porque, como nas historias
de personaxe omnisciente, cada lifia que
fago sobre este asunto encrequénase
coas denanteriores. Asi pasa cos asun-
tos do corazon, non si?

A Informacion, a Mensaxe que construen
0s Meios, caso de ser errada ou mani-
pulada errada, por non contar cos ins-
trumentos acaidos para entrar na actua-
lidade, valorala, interpretala, elaborala
para a sua publicacion; manipulada de
centros de poder ou desde intereses que

se lle agachan ao receptor iré en detri-

mento do cofiecimento, da critica, da
capacidade de andlise de cada un de
nos e seran, en troques, o xornal, o
magazin radiofénico, as noticias da tele
quen expliquen o mundo. Sen que os
xornalistas saiban, sequer, por que o
fan asi; sen que saibamos nos que se
poderia facer dunha outra maneira.

MARGARITA LEDO ANDION é Xornalista, Doutora en
Ciéncias da Informacién, Decana da Faculdade de
Xornalismo da Universidade de Compostela.

O xornalista
rotinario é,
hoxe, inoperante
para o sistema
comunicativo

| unha das linas de

